Pagna ewlenija>Tehid ta’ azzjoni legali>Fejn u kif>Spejjez

ll-verzjoni tal-lingwa li qed tara bhalissa attwalment qged tigi ppreparata mit- |-Olandiz
tradutturi taghna.

Jekk joghgbok innota li dawn il-lingwi li gejjin: diga gew tradotti.

Swipe to change

Din il-pagna tipprovdi informazzjoni dwar l-ispejjez legali fil-Belgju. Ghal analizi aktar fid-dettall dwar Il-ispejjez tal-pro¢edimenti, jekk joghgbok ikkonsulta

dawn I-istudji ta' kazijiet: Ligi tal-Familja - Divorzju Ligi tal-Familja — Harsien tat-tfal Ligi tal-Familja - Manteniment Ligi kummerc¢jali — Kuntratti Ligi kummercjali
Responsabbilta

Dispozizzjonijiet li jirrigwardaw id-drittijiet tal-professjonijiet legali

Il-marixxalli (huissiers de justice)

Fil-qasam ¢ivili

Id-drittijiet tal-huissiers de justice fil-proc¢eduri Civili u kummercjali huma rregolati minn Digriet Irjali tat-30 ta’ Novembru 1976. It-tariffi ghall-2009 gew

ippubblikati fil-Gurnal Uffi¢jali tal-Belgju tal-31 ta’ Dicembru 2008.

Id-dokumenti u t-tariffi jistghu jigu kkonsultati fuq is-sit tal-Kamra Nazzjonali tal-Marixxalli tal-Gustizzja tal-Belgju (sezzjoni “Tariffi u rati ta’ interess” imbaghad

“ll-Kazijiet kollha”) jew fuq is-sit tal-Portal tal-Gudikatura tal-Belgju (sezzjoni “Legizlazzjoni”).

Fil-qgasam kriminali

Id-drittijiet tal-marixxalli tal-gustizzja fil-pro¢edimenti kriminali huma rregolati minn Digriet Irjali tat-28 ta’ Dicembru 1950 u minn ¢irkolari ministerjali tat-22 ta’
Jannar 2009. It-tariffi ghall-2009 gew ippubblikati fil-Gurnal Uffi¢jali tal-Belgju tat-12 ta’ Jannar 2009.

Id-dokumenti u t-tariffi jistghu jigu kkonsultati fuq is-sit tal-Kamra Nazzjonali tal-Marixxalli tal-Gustizzja tal-Belgju (sezzjoni “Tariffi u rati ta’ interessi” imbaghad
“ll-Kawzi kriminali”) jew fuq is-sit tal-Portal tal-Gudikatura tal-Belgju (sezzjoni “Legizlazzjoni”).

Avukati

Id-drittijiet tal-avukati m’humiex irregolati. L-avukat jistabbilixxi d-drittijiet b’mod liberu u jistghu jigu nnegozjati bejn il-klijent u l-avukat, izda xorta wahda
ghandu jistabbilixxihom flimiti moderati. L-Organizzazzjoni tal-avukati tista’ tikkontrolla li I-avukat ma jagbizx dawn il-limiti.

Hemm diversi modi kif dawn jigu kkalkulati: hlas bis-siegha, hlas skont il-prestazzjoni, hlas skont il-valur tal-kawza (persentagg tal-valur tal-kawza)... Ftehim
fuq id-drittijiet marbut esklussivament mar-rizultat tal-kawza mhuwiex permess mill-Artikolu 446b tal-Kodici legali tal-Belgju. L-avukat ghandu jinforma lill-
klijent minn gabel dwar il-metodu ta’ kalkolu tad-drittijiet tieghu. Id-drittijiet tal-avukati m’humiex soggetti ghall-VAT fil-Belgju.

L-ispejjez legali fissi

L-ispejjez fissi fil-pro¢edimenti Civili

Speijjez fissi ghallitiganti fil-pro¢edimenti ¢ivili

L-ispejjez tat-tribunali fil-Belgju huma fissi. L-ammonti jvarjaw skont il-qorti li quddiemha jitressaq il-proc¢ediment u skont il-fazi tal-pro¢ediment (prim’istanza
jew appell).

L-ispejjez ta’ procedimenti gudizzjarii jissejjhu “spejjez legali”, u huma soggetti ghall-Artikolu 1017 et sequitur tal-Kodi¢i Gudizzjarju.. L-Artikolu 1018 jaghti
dettalji dwar l-ispejjez li jaghmlu parti mill-ispejjez legali. L-ispejjez legali jinkludu:

diversi spejjez, tar-registru u tar-registrazzjoni. L-ispejjez tar-registru jinkludu spejjez tal-istruttura, kitba u spedizzjoni, u d-dettalji taghhom jinsabu fil-Kodici
tad-drittijiet ta’ registrazzjoni, tal-ipoteka u tar-registru, fl-Artikoli 268 et sequitur,

l-ispiza u I-hlasijiet u s-salarji tad-dokumenti gudizzjarji;

l-ispiza biex tintbaghat sentenza;

l-ispejjez ta’ kull mizura istruttorja, I-aktar it-taxxa fuq ix-xhieda u l-esperti. Fil-kaz tax-xhieda, digriet irjali tas-27 ta’ Lulju 1972 jiddetermina I-ammonti tat-
taxxa u tal-hlasijiet

l-ispejjez tal-ivvjaggar u l-akkomodazzjoni tal-imhallfin, tal-iskrivani u tal-partijiet, meta I-ispostament taghhom ikun gie ordnat mill-imhallef, u l-ispejjez tad-
dokumenti, meta dawn ikunu saru biss ghall-proc¢edimenti;

il-kumpens ghad-danni tal-procedura previst fl-Artikolu 1022;

id-drittijiet, I-onorarji u l-ispejjez tal-medjatur maghzul skont I-Artikolu 1734.

L-Artikolu 1019 jispecifika li l-ispejjez tar-registrazzjoni kklassifikati bhala spejjez legali jinkludu:

l-ispiza fissa generali,

l-ispejjez fissi specifici, u

l-ispejjez dovuti fuq is-sentenzi ta’ kundanna, likwidazzjoni jew kollokazzjoni ta” somom jew titoli.

F’¢erti kazijiet, meta r-rikorrent jew I-intervenjenti fil-procedura ma jkunx Belgjan u I-kkonvenut ikun Belgjan, dan tal-ahhar jista’ jitlob, hlief jekk tezisti
konvenzjoni internazzjonali li tipprevedi ezenzjoni u hlief fkazijiet partikolari, li I-applikant jew I-intervenjenti jipprovdi garanzija sabiex jiggarantixxi |-hlas tad-
danni u l-interessi li jirrizultaw mill-pro¢ess. Dan huwa previst fl-Artikolu 851 tal-Code judiciaire (Kodic¢i gudizzjarju).

Wiehed ghandu jikkunsidra wkoll I-ispejjez tal-marixxall, tal-avukati (ara hawn fuq), tat-tradutturi u tal-interpreti (ara hawn tant), jekk ikunu mehtiega.
ll-mument fi pro¢edimenti ¢ivili fejn parti ghandha thallas spejjez fissi

Certi spejjez ikollhom jithallsu gabel ma tibda I-azzjoni. Dan huwa I-kaz tal-hlas tar-registru li ghandu jsir mal-iskedar.

L-ispejjez li jingalghu matul il-pro¢edimenti generalment jingabru wagqt il-procedimenti.

Fil-kaz ta’ ¢erti spejjez, ikun mehtieg li jinghata depozitu. Ghaldagstant, l-esperti jithallsu permezz ta’ depozitu stabbilit mill-parti li tkun talbet il-mizura
istruttorja. Bl-istess mod, I-Artikolu 953 jipprevedi li I-parti li titlob is-smigh ta’ xhud ghandha thalli depozitu mal-iskrivan, gabel dan is-smigh, li jirrapprezenta |-
ammont tat-taxxa u r-rimborz tal-ispejjez (vjaggar,...).

Jista’ jigri li I-hlasijiet tal-qorti jithallsu mill-avukat, u li dawn imbaghad jigu inkluzi mat-tariffi u d-drittijiet tieghu.

II-nlasijiet fissi fil-proéedimenti kriminali



Hiasijiet fissi dovuti mill-partijiet kollha fi pro¢edimenti kriminali

Il-kwistjoni tal-hlasijiet fissi fil-pro¢edimenti kriminali hija rregolata fl-Artikoli 91 et sequitur tad-Digriet Irjali tat-28 ta’ Dicembru 1950.

ll-mument fi pro¢edimenti kriminali fejn parti ghandha thallas spejjez fissi

ll-kwistjoni tal-hlasijiet fissi fil-proc¢edimenti kriminali hija rregolata fl-Artikoli 91 et sequitur tad-Digriet Irjali tat-28 ta’ Dicembru 1950.

L-ispejjez legali tal-pro¢edimenti ta' natura kostituzzjonali

Hilasijiet fissi ghall-individwi fi pro¢edimenti kostituzzjonali

L-unic¢i hlasijiet li ghandhom isiru mill-partijiet fi procediment kostituzzjonali huma l-ispejjez tal-posta rregistrata.

Liema informazzjoni minn gabel wiehied ghandu jistenna minghand ir-rapprezentant legali tieghu (I-avukat)?

Informazzjoni rigward id-drittijiet u I-obbligi tal-partijiet

Ir-regoli tal-etika jimponu fuq l-avukati d-dmir ta’ informazzjoni u parir fir-rigward tal-klijenti taghhom. Dan jimplika li I-avukat ghandu jaghti lill-klijent tieghu
taghrif rigward id-drittijiet u I-obbligi tieghu.

L-avukat ghandu, inter alia, jinforma lill-klijenti tieghu rigward il-metodu ta’ kalkolu tad-drittijiet tieghu.

Sorsi ta’ informazzjoni rigward I-ispejjez tal-pro¢edimenti legali

Fejn nista’ nsib taghrif dwar l-ispejjez tal-pro¢edimenti legali fil-Belgju?

Wiehed jista’ jsib informazzjoni rigward dan is-suggett fuq is-sit ta’ SPF Justice, fuq is-sit tal-Commission de Modernisation de I'Ordre Judiciaire (
Kummissjoni ghall-immodernizzar tas-Sistema Gudizzjarja) (sezzjoni “Info juridique”) jew fuq is-siti elettronici tad-diversi professjonijiet legali.
Informazzjoni simili tista’ tinstab ukoll fid-dokumenti regolatoriji, jew billi ssagsi fufficéju jew lil xi avukat.

F'liema lingwi nista’ nsib taghrif dwar l-ispejjez tal-proéedimenti legali fil-Belgju?

Din I-informazzjoni hija disponibbli bl-Olandiz u bil-Fran¢iz.

Fejn nista’ nsib taghrif dwar il-medjazzjoni?

Informazzjoni dwar il-medjazzjoni hija disponibbli fuq is-sit tal-SPF Justice (sezzjoni pubblikazzjonijiet) kif ukoll fuq is-sit tal-

Kummissjoni Federali ghall-Meditazzjoni.

Fejn insib taghrif iehor dwar I-ispejjez?

Sit elettroniku li jitratta l-ispejjez tal-pro¢edimenti legali

Ara hawn fuq.

Fejn insib taghrif dwar it-tul medju ta’ pro¢ediment?

Avukat jista’ jaghtik xi taghrif rigward stima tat-tul tal-procedimenti tieghek. Dan ikun ivarja skont it-tip ta’ pro¢edimenti |i tixtieq tibda u skont it-Tribunal i
tixtieq tidher quddiemu.

Fejn nista’ nsib taghrif dwar l-ispiza totali medja ta’ pro¢ediment partikolari?

Avukat jista’ jaghtik xi taghrif rigward stima tal-ispiza tal-pro¢edimenti tieghek. Din tkun tvarja skont it-tip ta’ pro¢edimenti i tixtieq tibda u skont it-Tribunal li
tixtieq tidher quddiemu.

Taxxa fuq il-Valur Mizjud (VAT)

Fejn nista’ nsib taghrif dwar dan is-suggett? X'inhuma r-rati applikabbli?

Fejn it-taghrif dwar I-ispejjez huwa ppubblikat, l-ispejjez imsemmija ma jinkludux il-VAT. Ir-rata tal-VAT applikabbli titla’ ghal 21%.

Ghajnuna legali

Xinhuma I-limiti ta’ dhul biex wiehed ikun jista’ jiksibha, fi kwistjonijiet ¢ivili?

Dan huwa suggett irregolat mill-Artikoli 508/1 et sequitur tal-Kodi¢i Gudizzjarju Belgjan.

L-ghajnuna legali inizjali hija bla hlas ghal kulhadd. Dan huwa parir legali inizjali, u b'mod aktar specifiku:

taghrif prattiku,

taghrif legali,

parir inizjali jew riferiment ghal organizzazzjoni specjalizzata.

Dan I-ewwel parir jinghata minn professjonisti tal-ligi u huwa kompletament bla hlas, hu x'inhu d-dhul tieghek.

L-ghajnuna legali sekondarja tippermetti lil dawk li minhabba i jkollhom dhul baxx ma jkunux jistghu jhallsu ghas-servizz ta’ avukat biex jiksbu s-servizz ta’
avukat jew parti minnu bla hlas. Avukat jghinek billi jaghtik parir u jiddefendik. Digriet Irjali tat-18 ta’ Dicembru 2003 jistabbilixxi I-kundizzjonijiet ghas-servizz
bla hlas kollu jew parzjali ta’ ghajnuna legali sekondarja u tal-ghajnuna legali.

II-beneficjarii tal-ghajnuna legali kompletament bla hilas minhabba s-sitwazzjoni so¢jali taghhom:

kull persuna wahedha li d-dhul nett ta’ kull xahar taghha ma jagbizx it-944 Euro;

kull persuna ma’ dipendenti li d-dhul nett ta’ kull xahar taghha ma jagbizx I-1.213 Euro (+ 163,47 Euro ghal kull persuna dipendenti);

kull persuna li tifforma familja (mizzewga jew li tghix ma’ xi hadd iehor) u li d-dhul nett ta’ kull xahar taghha ma jagbizx I-1.213 Eur (+ 163,47 Euro ghal kull
persuna dipendenti);

kull persuna li tibbenefika minn dhul tal-integrazzjoni soc¢jali jew tal-ghajnuna socjali;

kull persuna li tibbenefika mid-dhul garantit ghall-anzjani (GRAPA);

kull persuna li tibbenefika minn allowances ta’ sostituzzjoni ta’ dhul lil persuni b’dizabilita li ma jinghatawx allowance ta’ integrazzjoni;

kull persuna li ghandha tfal dipendenti i tirCievi benefi¢éji tal-familja;

kull kerrej socjali li, fir-Regjuni Fjamming u ta’ Bruxelles-Capitale, ihallas kera ugwali ghal nofs il-kera bazi jew i, fir-Regjun tal-Vallonja, ihallas kera minima;
kull minorenni;

kull barrani, ghall-introduzzjoni ta’ talba ta’ permess ta’ residenza jew ta’ appell amministrattiv jew legali kontra decizjoni mehuda fl-applikazzjoni tal-ligijiet
dwar l-ac¢ess ghat-territorju, ir-residenza, l-istabbiliment u t-tkec¢¢ija tal-barranin;

kull min jitlob azil, kull persuna li tindirizza dikjarazzjoni jew titlob li tigi rikonoxxuta bhala refugjat jew li tressaq talba ta’ status ta’ persuna spostata;
persuna involuta fi procedimenti ta’ ftehim kollettiv ta’ djun jew li tixtieq tressaq talba ghal ftehim kollettiv ta’ djun.

Dawk li jibbenefikaw minn ghajnuna legali bla hlas minhabba prezunzjoni ta’ nuqqas ta’ dhul (il-prezunzjoni tista’ tigi ribattuta) :

kull detenut jew kull konvenut imsejjah mil-ligi sabiex jidher immedjatament quddiem il-qorti li huwa prezunt, sakemm ma jigix ippruvat mod iehor, li huwa
persuna li m’ghandhiex rizorsi bizzejjed;

kull persuna marida mentalment soggetta ghal mizura prevista mill-Att tas-26 ta’ Gunju 1990 dwar il-protezzjoni ta’ persuni morda mentalment i hija
prezunta, sakemm ma jigix ippruvat mod iehor, li hija persuna li m’ghandhiex rizorsi bizzejjed,;

id-difensur imsejjah mil-ligi sabiex jidher immedjatament.

L-intervent ikun parzjalment bla hlas (I-avukat jista’ f'dan il-kaz jitlob intervent moderat sabiex ikopri s-servizzi tieghu) ghal:

kull persuna wahedha li d-dhul nett ta’ kull xahar taghha huwa bejn 944 Euro u 1.213 Euro



kull persuna wahedha ma’ dipendenti li d-dhul nett ta’ kull xahar taghha huwa bejn 1213 Euro u 1.480 Euro (+ 163,47 Euro ghal kull persuna dipendenti)
kull persuna li tghix mas-sieheb/siehba taghha fiz-zwieg jew ma’ persuna ohra li maghha tifforma familja u li d-dhul nett ta’ kull xahar taghha huwa bejn 1.213
Euro u 1.480Euro (+ 163,47 EUR ghal kull persuna dipendenti)

L-ammonti pprezentati hawn fuq jigu adattati kull sena skont kif jinbidel I-indic¢i tal-prezzijiet tal-konsum.

L-ghajnuna legali tirrigwarda |-ispejjez tal-procedimenti legali. Jekk il-klijent ma jkollux bizzejjed mezzi sabiex ikopri l-ispejjez tal-qorti, jista’ jressaq talba,
huwa stess jew permezz tal-avukat tieghu, fl-uffic¢ju tal-ghajnuna legali. Huwa jista’, skont il-grad ta’ falliment tieghu, ikun ezentat, b’mod shih jew
parzjalment, milli jhallas l-ispejjez tal-marixxall, tal-esperti, ec¢. Dan il-gasam huwa rregolat mill-Artikoli 664 et sequitur tal-Kodi¢i Gudizzjarju.

Xinhuma I-kondizzjonijiet sabiex wiehed jiksibha, meta dan ikun akkuzat fi pro¢ess kriminali jew inkella jkun vittma ta’ reat jew ikun akkuzat?
Il-kundizzjonijiet biex wiehed jikseb I-ghajnuna legali bhala akkuzat fi process kriminali, jew inkella bhala vittma jew bhala akkuzat huma I-istess bhal dawk
imsemmija hawn fug.

Hemm pro¢edimenti minghajr spejjez?

Iva, perezempju |-proc¢edimenti sabiex tikseb ftehim kollettiv ta’ djun jew sabiex tikseb il-possibbilta li tidhol il-qorti minghajr spejjez.

L-ispejjez legali meta ghandhom jithallsu minn min ikun tilef il-kawza lil min ikun rebahha?

Fi kwistjonijiet ¢ivili jew kummerd¢jali

Skont I-Artikoli 1017 et sequitur, l-ispejjez li jiffurmaw l-ispejjez legali (spejjez tal-marixxall, tal-esperti, tat-tribunali,...) fil-principju, jithallsu mill-parti telliefa
ladarba tinghata s-sentenza.

Kontribut ta' darba ghall-ispejjez u d-drittijiet tal-avukat mill-parti li tkun rebhet il-kawza jaghmel parti mill-ispejjez legali li ghandhom jithallsu mill-parti telliefa.
Dan il-kontribut jissejjah “hlas ghall-preparazzjoni tal-kawza” u jikkonsisti f'kontribuzzjoni ta' darba kkalkulat skont skeda stabbilita skont I-ammonti involuti fil-
kaz. Din ma tkoprix necessarjament l-ispejjez tad-drittijiet kollha. Digriet Irjali tas-26 ta’ Ottubru 2007 jiddetermina I-ammonti ta’ dan il-“hlas ghall-
preparazzjoni tal-kawza”. Dawn l-ammonti jikkonsistu fammonti minimi u massimi, u huwa I-imhallef li jevalwa I-ammont tal-hlas ghad-danni fdin il-medda.
F’¢certi kazi, huwa possibbli li t-Tribunal ma jikkundannax lill-parti telliefa li thallas izda jirregola I-kwistjoni mod iehor (gsim tal-ispejjez,...).

Fi kwistjonijiet kriminali

Meta I-akkuzat u I-persuni ¢ivilment responsabbli jigu kkundannati, I-ispejjez tal-proc¢edimenti, normalment, jigu mhallsa minnhom, flimkien ma’ hlas ghall-
preparazzjoni tal-kawza (kontribut ta' darba ghall-ispejjez u d-drittijiet tal-avukat tal-parti li tkun rebhet il-kawza - ara hawn fuq fil-kwistjonijiet ¢ivili u
kummer¢jali). Ghall-kuntrarju, jekk I-akkuzat u I-persuni ¢ivilment responsabbli ma jigux ikkundannati u I-parti Civili titlef, din tal-ahhar tista’ jew ghandha tkun
ikkundannata li thallas l-ispejjez kollha tal-pro¢ediment jew parti minnhom lill-Istat u lill-akkuzat, kif ukoll hlas ghall-preparazzjoni tal-kawza. F’¢erti kazi I-
ispejjez tal-pro¢ediment jithallsu mill-Istat. Dawn ir-regoli jinstabu fil-Kodiéi ta’ Proéedura Kriminali.

Drittijiet tal-esperti

Fi kwistjonijiet ¢ivili u kummercjali

L-ispejjez tal-esperti m’humiex irregolati u dawn jiffissaw b’'mod liberu I-ammont tal-ispejjez taghhom. L-imhallef jikkontrolla dawn id-drittijiet b’mod marginali
(jista’ jintervjeni fkaz ta’ nugqas ta’ ftehim bejn il-partijiet u I-espert) izda m’hemmx dokument legali i jiffissa I-ammonti li maghhom ghandhom jagblu d-
drittijiet tal-esperti. Dan il-gasam huwa rregolat mill-Artikoli 987 et sequitur tal-Kodici Gudizzjarju kif ukoll minn Digriet Irjali tal-24 ta’ Mejju 1933.

Digriet Irjali tal-14 ta” Novembru 2003 jistabbilixxi madankollu t-tariffi tad-drittijiet u I-ispejjez dovuti lill-esperti mahtura mill-grati tax-xoghol ghal rapporti medici
li jirrigwardaw:

tilwim dwar benefic¢ji ghal persuni b’'dizabilita,

benefi¢cji tal-familja ghall-haddiema b’salarju u I-haddiema indipendenti,

l-assigurazzjoni tal-qghad, u

l-iskema ta’ assigurazzjoni obbligatorja ghall-kura tas-sahha u benefi¢éji.

Fi kwistjonijiet kriminali

Id-drittijiet tal-esperti fil-proc¢edimenti kriminali huma rregolati minn Digriet Irjali tat-28 ta’ Dicembru 1950 u permezz ta’ ¢irkolari ministerjali tat-22 ta’ Jannar
2009. It-tariffi ghall-2009 gew ippubblikati fil-Gurnal Uffi¢jali tal-Belgju tat-12 ta’ Jannar 2009.

Dokumenti disponibbli ghall-konsultazzjoni fuq is-sit elettroniku tal-Commission de Modernisation de I'Ordre Judiciaire (sezzjoni “infos juridique”
(informazzjoni legali) — “professionnels” (professjonisti) — “tarifs” (tariffi) — “frais de justice” (spejjez tal-procedimenti legali)) jew fuq is-sit tal-

Portal tal-Awtorita Gudizzjarja tal-Belgju (sezzjoni “Législation” (Legislazzjoni)).

Drittijiet tat-tradutturi u l-interpreti

Jista’ jkun il-kaz li ikun jehtieg I-uzu ta’ traduttur jew ta’ interpretu waqgt kawza. Dan ikun il-kaz meta jigu pprezentati dokumenti flingwa differenti minn dik
uzata ghall-kawza jew meta xhud jitkellem b’lingwa ohra. Huwa wkoll il-kaz meta parti tkun titkellem lingwa differenti minn dik uzata wagqt il-pro¢edura u ma
tkunx tifhem il-lingwa tal-pro¢edura jew meta l-imhallef ma jithimx il-lingwa uzata minn din il-parti. Ir-regoli applikabbli jinsabu fl-Att tal-15 ta’ Gunju 1935
rigward |-uzu tal-lingwi fi kwistjonijiet gudizzjarji.

Fi kwistjonijiet kriminali

Id-drittijiet tat-tradutturi u tal-interpreti fil-pro¢edimenti kriminali huma rregolati minn Digriet Irjali tat-28 ta’ Dicembru 1950 u permezz ta’ ¢irkolari ministerjali
tat-22 ta’ Jannar 2009. It-tariffi ghall-2009 gew ippubblikati fil-Gurnal Uffigjali tal-Belgju tat-12 ta’ Jannar 2009.

Dokumenti disponibbli ghall-konsultazzjoni fuq is-sit elettroniku tal-Commission de Modernisation de I'Ordre Judiciaire (sezzjoni “infos juridique”
(informazzjoni legali) — “professionnels” (professjonisti) — “tarifs” (tariffi) — “frais de justice” (spejjez tal-procedimenti legali)) jew fuq is-sit tal-

Portal tal-Awtorita Gudizzjarja tal-Belgju (sezzjoni “Législation” (Legislazzjoni)).

Links relatati

Service Public Fédéral Justice (Servizz Pubbliku Federali tal-Gustizzja)

Commission de Modernisation de I'Ordre Judiciaire (Kummissjoni ghall-immodernizzar tas-Sistema Gudizzjarja)

Dokumenti relatati

Rapport tal-Belgju dwar I-Istudju fuq it-trasparenza tal-ispejjez ﬁ (829 Kb)

ll-verzjoni bil-lingwa nazzjonali hija gestita mill-Istat Membru rispettiv. It-traduzzjonijiet saru mis-servizz tal-Kummissjoni Ewropea. Jista' jkun hemm xi tibdil
imdahhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. ll-Kkummissjoni Ewropea ma taccettax responsabbilta jew
kwalunkwe tip ta' tort fir-rigward ta' kull informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz
legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



